
MEHI TITU NAPIN HAP PAURU
MIENOI

1 Mesup ti Pauru miwan atipo'oro ewawi uiwy
Titu. Uito timeid Tupana eropathati'ewyte wuat'i
Porekuat Iesui ehay moherep hat uito. Sa'awy'i ti
Tupana ui'airo tehay moherep hamo tomi'airoria
piat hamo uipo'oro. Mio td e uhepe — Atiky-
'esat en uhehay pywuat moheg miit'in miat hamo
e. Uha'yru mohey hap moheg hamo uimi'airoria
mu'e hamo woro'airo en e Tupana uhepe. 2 Katu-
pono sa'awy'ite at yt kat i te turan to'e Tupana
ahepe — Atum aru ehepe eheine'en wuat'i e'at piat
hamuat e ti Tupana. Yt heso i ahete Tosa'yru mo-
hey haria pe. Mi'i hap yn wahekatup aito mesup.
3 He'at put'ok'e ra'yn hawyi Tupana timoherep
ta'yn uhepe tehay — Atum aru wuat'i e'at piat
eheine'en hap Uha'yru mohey haria pe e Tupana
ahepe. — Koitywy woropo'oro en Pauru uha'yru
etiat sehay moherep hamo katupono woromohey
en inug hamo e uhepe. Mi'i tupono ti atimoherep
Ha'yru wuat'i uwania pe Tupana e hap ewywuat.
Ahehakyera'at Tupana piat hap Iesui mikyi'at mo-
herep hat areine'en mesup uito. Uito ti Pauru.

4En ni Titu uha'yru sese Iesui mohey hap kaipy-
wiat katupono aimimohey ti wétup ok yn toine'en
mote 'i pote wétup ok yn aito. — Etum no egyi'at
hap uha'yru Titu pe are'e mesup mesuwe Ai'ywot
Tupana pe. I'ewyte imowepit kahato hap etum o
uha'yru Titu pe are'e mesup mesuwe Tupana pe
Iesui Uhehakyera'at hat pe wuat'i Porekuat pe.

> Sa'awy'i woromopyhu'at en y'y to'oraniat yi
Kereta pe yt uiminug yne re'ym moma hamo.
Pyno waku eti'airo torania yne tawa puat Iesui
mohey haria apykok hanuaria are'e sa'awy'i epe
uha'yru. 6 Waku eti'airo yt i'aparap i hat wétup ok
ynihary'irakat are. I'ewyte imé&pyt'in Iesui mohey
haria ewywuat eti'airo. Yt eti'airo tei'o imépyt'in
ipy'ahak poity'i rakat ne'i are'e. Yt to'ywot ehay
upiat 1 haria. Mi'l yt naku i ai'apykok hano.
7Tupana potpap nug haria pote waku yn nug hat
waku eti'airo. Ma'ato — Uito po'og waku irania'in
kaiehat yteti'airo tei'o. I'ewyte marak'a yt eti'airo
tei'o. Mahy u hat pote yt naku Iesui mohey haria
apykok hat wo topyhu'at are'e. Yt eti'airo tei'o mi'i
hat ewywuat. Wu'uka teran hat i'ewyte yt naku
1 — Uiwano yn na'yn e hat. Mi'iria ewywuaria
yt put'ok'e Iesui mohey haria apykok hanuaria
wo. Mi'i pote waku yn nug hat eti'airo. 8 Waku
hegyi'at miit'in miat — Ereke ro e hat i'atu’akag
wo waku eti'airo. Wakuap yn nug neran hat
waku eti'airo. Iwe'eg kahato hat waku hapyk ka-
hato rakat waku Tupana ewywuat wakuat rakat
eti'airo waku. Wewaikuap hat waku eti'airo i'atu-
'akag nuat. 9 Eti'airo aimimohey wuat'i e'at piat
moherep hat Iesui mimu'e ewywuat eti'airo. Mi'i
hat ewywuat eti'airo pote hesaika rakaria watu-
kupte'en ipotmu'eria pywo piat ta'atumu'e pote.
10 Mi'i hat eti'airo pote meremo ta'atumoperup'i
tehay pywuat no yti'ewyirat e haria.

Ta'i tukupte'en aipy'esetpiaria aimimu'eria
wétup ehay upiat myhu'at haria. Mi'iria tu'uka
teran kahato sehay pywuat ete aima'at teran
haype. — Uruto Iesui mohey haria i'atu'e wen

ma'ato wétup sehay ete aimu'e. Sehay pot'i Iuteu
ywania eko enoi haria mi'iria. 11 — Wai'ere
o l'atuepe yt naku i mi'i td ehenoi katupono
urumo'akag'aia kahato yne aimépyt'in nywo
ere'e ro mi'iria pe. Pyno ti yt naku i watuwanétup
mi'i haria ehay kape katupono mi'iria ti ahekat
ky'ewi aimu'e. Pyno waku te'eruwemoti mekewat
ahekare'en ky'ewiat hap ete. 12 Sa'awy'i yi Kereta
pe toine'en wétup ok wo'ondpin hat. Mi'i hat to'e
— Pywo ti rat ai'ywania yi Kereta piaria ti heso
heso rakaria e. Haiwot rakaria wo tukupte'en e.
Ienuk yn neran haria. Yt ipotpap teran i rakaria
e ti sa'awy'l yi Kereta piaria mu'e hat to'ywania
etiat pe. 13 Pywo kahato to'e mi'i miit katupono
mi'i ta ti tukupte'en yi Kereta piaria. Mi'i tupono
o0 eti'atundpin o Iesui mohey haria — Ewetoiat ro
ei'ywania yi Kereta eko sa'ag hawyi ewei'aipok
to Iesui mohey hap kape ere'e o yi Kereta piaria
pe. — Pywo tii'atu'e hawyi mono i'atuhaite ra'yn
imohey hap ete. 14 — Yt eweimu'e tei'o po'og
mekewat eimu'e sa'awy'iwuat heso rakat ete ere'e
ro iperup takaria pe. I'ewyte eweitoiat ro Iuteuria
eko ko'i aimu'e hap ko'i yt Tupana ehay kaipywiat
iko'lere'e 0 epotmu'eria pe are.

15Waku hap etiat wanétup haria pe — Waku yne
Tupana minug ko'i mesuwat yi totiat ko'i i'atu'e.
Te'eruwehum yn Tupana minug ete ma'ato ira-
nia'in yt imohey i haria yt wétup 1 waku Tupana
minug ko'l. Yt naku i i'atu'e yn Tupana miium
ete katupono i'atuwanétup hawe yt naku i hap
yn topyhu'at. Te'eruwemoti kahato te'eruwanétup
hawe yt ta'atunug i i'atueko ewy pote. 16 Mi'iria —
Uruikuap Tupana i'atu'e wen ma'ato i'atuminug

ko'l yt Tupana mohey haria minug ewy hin i
katupono hemarak'a poity'i irania'in ete. Yt uwe
ehay upi i mi'iria te'eropyhu’at teran. I'ewyte yt
katii'atuminug wakuap heremo. Yt ta'atuhepap'i
wakuap nug hap pdi — Uruikuap kahato Tupana
I'atu'e pytkai. Mi'i td hap ewy mi'iria. Uito Pauru.

2

1 Ma'ato en Titu ehenoi ro Iesui mohey haria
pe yi Kereta piaria pe Tupana ehay hapyk kahato
rakat yn pywuat rakat Tupana e hap ewywuat
yn. 2Pyno mio ta ere'e o i'atuepe. Eti'atundpin
ihainia'in nagnia pe — Waku etunug waku miit'in
me hawyi miit'in mimoétypot no eweikupte'en
ere'e 0. Ehehay hdpyk yn haria wo o eweikupte'en
ere'e 0. Eiwewdi o eiminug sa'ag ete hawyi Iesui
mohey haria kahato wo o eweikupte'en ere'e o.
Wo'oky'e hap yn o ewetunug ere'e 0. Imohey pot'i
haria wo o eweipyhu'at ere'e o nagnia pe Titu.

3T'ewyte Titu haryporia'in nagnia pe kota ere'e
0— Ewe'eg wo 0 mana'in eiminug sa'ag pupi ere'e
0. Haryporia wakuat ewy eweikupte'en aikota
Tupana ewaku hap ewy o eweikupte'en ere'e o.
Yt naku i ehehay miit'in mohit hap ete eiwé pyi
ere'e 0. Yt naku i mahy u haria wo eweikupte'en.
4 Waku eweikupte'en haryporia'in he'aito pakup
takaria ndpin haria wo ere'e o nagnia pe. Mana'in
waku mio td ewei'e he'aito pakup takaria pe —
Waku eweiky'e e'aito i'ewyte waku ewei'atuky'e
eimépyt'in ere'e o haryporia nagnia he'aito pakup
takaria napin hamo. 5 — T'ewyte wai'ewei'e 0
eiminug sa'ag nug hap pupi. Ewei'atupowyro
kahato o ehe'aito eimé@pyt'in i'ewyte ei'yat piaria

wakui'atu'e mana'in nagnia he'aito pakup takaria
pe. Ehe'aito miky'esat ewy o eweikupte'en ewei'e
0 he'aito pakup i rakaria pe ere'e o hary'in me
are. Pyno Titu e'e hap ewy ta'atunug pote ti aru
ahewanikaptia — Ta'i Iesui mohey haria hary-
poria'in iwe'eg kahato haria i'atu’e. Mi'i pote yt
te'eruwekyry'i kuap i Tupana ehay ete ere'e o
mana'in nagnia pe.

6 Mi'i hawyi ti kurum iwasu ko'i pe ere'e 0 —
Pyno iwe'eg haria ewywuaria wo o eweipyhu'at
ere'e 0. Wakuat yn nug haria wo eweikupte'en
Tupana miky'esat nug haria ere'e o kurum iwa-
suria pe. 7I'ewyte en Titu po'og wakuap nug hamo
ereine'enitotiaria kurumiwasuria kaihawyitiaru
— Pyno waku watunug Titu ewy i'atu'e kurum
iwasuria. Tupana ewy ereine'en i'atumu'e haype
yt kat i eso hap wywo. Epy'a hdpyk wywo eti'a-
tumu'e Titu. 8I'ewyte ahewanikaptia eti'atuwesat
ehay hdpyk kahato ewe'eg hap kaipyi eti'atuwesat
perup'i puo. Mi'i ta eti'atuwesat pote ti aru yt kat
i1'atu'e kuap i ra'yn Tupana ehay mohit hamuat
ete. Te'eruwem®ti ra'yn katupono yt kat i ta'atu-
puéti ehay kaipyi sa'ag hap ne'i. Yi kape yn na'yn
I'atueha pai.

9Pyno mi'i ta ere'e o Iesui mohey haria miit'in
eropat haria pe — Ewetunug o eika'iwaria piat
Ehetu'isaria piat ei'atupo’'oro hap ewy i'atumiky-
'esat ewy ere'e 0. Yt naku i morekuaria ewei'a-
tuehay moweuka'i eipo'oro hap pote. Waku
eweikupte'en ei'apykok haria mowepit kahato
haria wo ere'e o epotmu'eria pe Titu. 10— I'ewyte
yt ewetero'ok tei'o eika'iwat ekare'en ko'l ere'e o.
I'ewyte eipotpap kahato o wakuap ko'i eiminug

ko'i ete. Eika'iwaria emiit'in no kahato o eweikup-
te'en ere'e 0. Mi'i td ewetunug mote ti aru eika-
'iwat Tupana ehay motypot hap kahato ewetunug
eika'iwaria wanétup hawe Ahehakyera'at hat Tu-
pana ehay motypot hamo eweikupte'en ere'e o
Iesui mohey haria miit'in eropat haria pe Titu.

11 Pyno koitywy Tupana mio ta e ahepe i'ewyte
wuat'i miit'in me — Woroho'oky'e kahato eipe
e ra'yn. Pyno woroho'oehakyera'at reran eipe e
wyti Tupana wuat'i ywania pe. Atum hamuat
uhegyi'at kahato pote te'en ne'i yne ehepe e ti
Tupana ahepe. 12 Mi'i hawyi aiky'e hap watikuap
kahato ra'yn. I'ewyte aikotd waku watukupte'en
mesuwarotiat hap watikuap katupono Tupana
aimu'e ra'yn — Sa'awy'i te ti eimiky'esat ewy
yn ewetunug e. Mekewat e'at pe sa'ag kahato
rakaria wo eweikupte'en e. Ma'ato uhegyi'at hap
put'ok'e ehete pote waku eweitoiat ra'yn eiminug
sa'ag hap ko'l uimiky'esat ewy yn nug hamuat
e. Wakuaria wo uhewaku hap ewy atiky'esat e.
Uimodtypot haria eipe atiky'esat e Tupana ahepe.
13 Mi'i hawyi Iesui put'ok'e hap e'at yn na'yn
wahekatup Tupana motypot e'at sese ra'yn. Ta'i
Uhetupana i'ewyte Iesui Ahehakyera'at hat po'og
wuat'i kai put'ok'e irane. Put'ok'e hawyi ikahu
hap sese watikuap ta'yn. Mekewat e'at pe ti wahe-
katup kahato turan tut. 14 Ahehakyera'at hat Iesui
iku'uro ra'yn aria' yP posak ete aikawiano. Yne
yt nakuap i nug sa'ag po pyi aihep hamo iku'uro.
Tupana wanuaria wo ainug neran pote wakuaria
wo aito hap toiky'esat. Mi'i pote aihep ta'yn sa'ag
nug hap po pyi aimowaku hamo ra'yn. Koitywy
Ahehakyera'at hat iwepit kahato ra'yn.

15 Pyno uha'yru Titu uimienoi mesuwat uimi-
wan miat ehenoi yne Iesui mohey haria epotmu-
‘eria pe are. Aikotd wo'omu'e hat sese ewy eti'atu-
ndpin Iesui aindpin hap ewy. I'aparap hap etikuap
hawyi wai'ere 0 1'atuepe yt i'atumohit wywo tei'o
ma'ato wéi'ere i'atuepe. — Ta'i Tupana wyti uipo-
'oro meikowo ehepiat sehay wakuat Iesui etiat
moherep hamo ere'e o i'atuepe. Uito ti ehehay-
tuwy sese ere'e 0 epotmu'eria pe Titu. Uito Pauru.

3

1 Eti'atumu'e epotmu'eria mio ta ere'e o Titu —
Ewei'atuehay upi ehetu'isaria ei'akagnia i'ewyte
ehesurara'in ewei'atuehay upi eweikupte'en ere'e
0. Mi'i hap etiat i'atumu'e hap ete yt waure wo
eweikutpte'en ere'e 0. Kardpel ei'akagnia eipo'oro
motpap wakuap nug hap mi'i pote — HEé ewei'e
kahato ere'e o epotmu'eria pe. 2I'ewyte yt uwe
tei'o ewel'atuehay moweuka'i ere'e 0. I'ewyte
miit'in wuat'i wywo o eiwese eweikupte'en ere'e
o Titu. TI'ewyte waku eweikat ewy ewese hap
wywo. I'ewyte eiperup'i kahato yn o yne miit'in
ete eweikupte'en ere'e o Iesui mohey haria pe.
3 Kat pote ti aito nimo te yt hapyk i sese rakaria
watoine'en. Wo'oehay upi upi haria wo i ti aito
katupono mekewat e'at pe aito aiminug sa'ag
atoiat reran ai'e pytkai yt watoiat kuap i. Mi'l
hawyi ti mekewat aiminug sa'ag kape ne'i watoi-
ne'en. Mi'i hap kaipyi ti aiwo'oweuka'i aiwo'opiat
hap yn na'yn tuwekuap ahete. Mi'i haype ti —
Atiky'esat ewat uiwano ai'e hap aiwanétup hawe.
I'ewyte — Atiky'esat ti uito po'og ekai irania'in kai
ai'e hap yn. Mi'l hap kaipyi ti ipy'ahak takaria

WO aito yne miit'in ete. I'ewyte irania'in torania
ipy'ahak takaria wo ahete tukupte'en. 4 Yt naku i
kahato ahete mekewat e'at pe ma'ato mi'i pytkai
Tupana tuwemoherep ta'yn ahepe aiky'e kahato
hap. Mi'i kaipyi ahehakyera'at hamuat. Iwese
kahato ti ahete. Tuwepyi aiky'e te'en ne'i haype.
>Ta'i Tupana yn ti Ahehakyera'at kuap hat. Aito ti
yt wati'atuehakyera'at kuap hin i aiwewi. I'ewyte
aiminug wakuap ko'l ti yt put'ok'e i ahehakye-
ra'at hamuat kyi'at hamo. Tepiat ahehaky'e'i hap
kaipyi yn ti Tupana ahehakyera'at kuap. I'ewyte
aiminug sa'ag ipitpit kahato hap ko'i Tupana yn
ikoho kuap. TI'ewyte ti tutum ahepe Topd'au
Wakuat Sese ra'yn. Mi'i hawyi ti tosa'yru'in no
tosaki'yt'in no ainug Topd'du wo. Mi'i hawyi ti
koitywy ipakup 1 rakaria wo ra'yn watoine'en.
Tupana tunug ni tuweran mi'i t4 hap ahetiat
tuwepyi. 6 Mi'i hawyi ti aipiit wyti Topa'du Wakuat
eilam mo ra'yn tutunug. Tutum kahato Topd'du
wakuat po'og na'yn ahepe aimiétup kai katupono
ti Aika'iwat Iesui tikyi'at tuwekaipyi ra'yn aheha-
kyera'at hamuat. 7 Koitywy ti Iesui tum na'yn
ahepe Topd'du aiky'e haype. Yt aiwaku hap upi i
tutumne'enne'i. Mi'i pote Tupana to'e ahepe wati-
mohey Ha'yru hawyi — Koitywy waku rakaria wo
eweikupte'en uipy'a pe e Tupana ahepe e. Eipo
pe ra'yn ti atum yne uipowat'yp e. Uhekat yne
atum ehepe e ahepe. Mi'i tupono wuat'i e'at piat
iene'en hap kape yn na'yn aiwatetup. 8 Pywo
kahato ti mesuwat uimienoi pai. Mi'i tupono Titu
eti'atundpin kahato epotmu'eria — Waku watu-
wanétup kahato aikotd aru watunug waku hap
ete ere'e 0 i'atuepe katupono waku nug haria wo

watoine'en mote Tupana mowepit kahato haria
wo watopyhu'at. I'ewyte waku miit'in powyro ka-
hato rakaria wo watopyhu'at ere'e o Iesui mohey
haria pe Titu. 2 — Ma'ato mekewat wu'uka hap
ehay wuat yt kat hamuat i. Mi'i hap ko'i waku
watoiat yne ere'e 0. Yt eiwu'uka tei'o — Uruwat
uru'ywania ni waku po'og irania'in ywania kai
ei'e hap ete. Uru'ywania set po'og po'og ei'ywania
pe kai ei'e hap ete yt eiwu'uka tei'o. I'ewyte yt
eiwu'uka tei'o miit'in wdi'e hap hit ko'i ete miit'in
seko hit ete kat mi'u waku watu'u kat som waku
kat som yt aipainug hap ete. Yt kan hamo i
aheko urueko hap ete watu'uka. Yt aipowyro hin
iwatu'uka sokpe ete yt Tupana ehay kaipyi i pote.
Pyno mekewat nagnia ehay seko etiano yt naku i
watu'uka ere'e o are. 10 Ma'ato toi wétup ok aipy-
‘asetpe Iesui mohey hat wu'uka teran hat eipat'ok
pat'ok teran hat mi'i pote waku eweikaykay mi'i
ehowawi hawyi eweindpin mi'i. Uhyt mana etoiat
ro mekewat meruwano sehay ewei'e tope. Mi'i
hawyi tutunug i ra'yn mi'i pote waku eweikaykay
1 ra'yn wéi'ei'e hamo. Ma'ato yt toikuap 1 tondpin
hap mi'i hawyi o yt eiwanétup i ra'yn ihay kat e
hap kat e hap ko'i kape. 11 katupono tu'uka teran
haype yt naku i tutunug. Tuwepyi ra'yn tutunug
wai'ai'e pytkai ra'yn. Mekewat wu'uka hap nug
hap kaipyi ti yne miit'in tikuap ta'yn yt nakuat
inug hat mi'i. Mi'i pote waku ra'yn aipohep ta'yn
mekewat ihay ete.

12 Titu atipo'oro teran wétup ok esaipe piano
aimimu'eria apykok hamuat ma'ato yt atikuap
i te uwe waku atipo'oro hap. Koitypuo ma'ato
atipo'oro mehi Atema sio mehi Tikiku are. Pyno

put'ok'e esaipepiat hawyi etikat kahato epu'ap
uhowawiat e'ut hamuat Titu. Areine'en wyti aru
mekewat tawa Nikopuri tote are. Mi'i kape eriot
meremo uha'yru. Mi'i hawyi mekewat i'aman
mot na'ak hap e'at ko'i pe tawa Nikopuri pe watu-
kupte'en. 13 Pyno Titu etipowyro mekewat mehi
Sena mekewat wu'uka haria atunapin hat mu'ap
sa'up ete. I'ewyte mekewat mehi Aporu pu'ap
sa'up ete etipowyro. Etum o mekewat mieroto
wo imi'u hesokpe aikotd aikotd waku hap ewy.
14 Pyno Titu koitywy waku wato'e aipotmu'eria pe
Iesui mohey haria pe — Ewei'atumu'e ro ho'opot
haria powyro hamuat ete. I'ewyte aikotd waku
hatek sese rakaria powyro hamo eweikupte'en
hap ete waku wato'e aipotmu'eria pe katupono yt

naku i kahato ti watome en ne'en ne'i ahowawi
yn wanétup hano ne'i. Waku wati' atundpin Iesui

mohey haria. 15 Pyno koitywy torania meilipiaria
uiwywuaria gupte'en haria tipo'oro ta'atuekue-
katu ewawi Titu. I'ewyte kuekatu ra'yn ti aru
aiwyria'in itotiaria Iesui mohey haria pe uruto'e.

Pyno — Tupana etum no uha'yru Titu pe
imowepit kahato hap egyi'at hap ok ta i'ewyte
torania itotiaria Esa'yru mohey haria pe ahé&tup
epe Tupana waku. Toran na'yn uimiwan ewawi
uiwy Titu.

Uito ti Pauru

